
Макалада студенттердин өз алдынча иштерин 

уюштуруудагы педагогдун ролу каралып, студенттер-

дин өз алдынча иштерин уюштурууда колдонулуучу ме-

тодикалык ыкмалар анализденди. Инсанга багыттап 

окутуу жана окутууга карата компетенттүү мами-

ленин негизин студенттердин өз алдынча билим алууга 

жөндөмдүү боло алуусу түзөрү негизделди. Өз алдынча 

иштердин ар кандай формалары жана аны гуманитар-

дык адистиктерге билим берүү процессинде ишке ашы-

руунун мүмкүнчүлүктөрү каралды. Жогорку окуу жай-

ларында билим берүүнү модернизациялоонун талабы, 

компетенттүү адис болушун калыптандыруусу, адис-

тердин математикалык даярдыктарынын жыйын-

тыктары предметтик билим, билгичтиктер жана 

көндүмдөрү, билимдердин кесиптик ишмердүүлүктөрү 

каралган. Макалада өз алдынча иштер билим берүү 

процессинин негизги формасы экендиги, анын студент-

тердин өз алдынча билим алуусуна жана өнүгүүсүнө 

шарт түзө тургандыгы берилди. Ошондой эле болочок 

адистин чыгармачылыгынын калыптанышындагы ролу 

негизделип, таанып-билүү ишмердүүлүктөрү өнүгө 

тургандыгы аныкталды.  

Негизги сөздөр: билим, ишмердүүлүк, компетен-

ция, компетенттүүлүк, багыты, формалар, моделдеш-

тирүү.  

В статье рассматривается роль педагога в орга-

низации самостоятельной работы студентов, анали-

зируются методологические способы применяемые при 

организации самостоятельной работы студентов. В 

основе личностноориентированного подхода к обуче-

нию и компетентностного подхода к обучению лежит 

способность студентов к самообразованию. Рассмот-

рены разные формы самостоятельной работы и воз-

можные пути реализации их в процессе обучение гума-

нитарных специальностей. Рассмотриваются требо-

вания к модернизации образования в высших учебных 

заведениях, формирование компетентного специалис-

та, результаты математической подготовки  студен-

тов, предметные знания, умения и навыки, профессио-

нальная деятельность. В статье обосновывается, са-

мостоятельная работа – это основная форма обуче-

ния, и что она создает условия дне самообучения и са-

моразвития студентов. Также роль самостоятельной 

работы в формировании творчества и развитии учеб-

но-познавательной деятельности.  

Ключевые слова: образование, деятельность, 

компетенция, компетентность, направление, формы, 

моделирование. 

The article discusses the role of the teacher in the or-

ganization of independent work of students, analyzes the 

methodological methods used in the organization of inde-

pendent work of students.  The basis of personality-oriented 

approach to learning and competence-based approach to 

learning is the ability of students to self-education. Diffe-

rent forms of independent work and possible ways of their 

realization in the process of teaching humanitarian specia-

lties are considered. Discusses the requirements for the mo-

dernization of education in higher educational institutions, 

the formation of compinternalname, the results of mathema-

tical preparation of students, subject knowledge, skills, pro-

fessiona activities. The article substantiates that indepen-

dent work is the main form of education, and that it creates 

conditions for the day of self-education and self-develop-

ment of students.  Also, the role of independent work in the 

formation of creativity and development of educational and 

cognitive activity. 

Key words: education, activity, competence, compe-

tence, direction, forms, modeling. 

Жаңы муундагы билим берүү стандарты 

окутуунун натыйжасына болгон мамилени түп-

тамырынан өзгөртүүнү талап кылууда. Студент-

тердин билимдерин, билгичтиктерин жана көн-

дүмдөрүн баалап жатып, аларда калыптанып 

жаткан кесиптик жана жалпы компетенттүүлүк-

төрдүн калыптануу деңгээлин да баалоо зарыл. 

Жалпы компетенциялар инсандын белгилүү бир 

сапаттары аркылуу туюнтулат: өз алдынчалуу-

лук, өз алдынча билим алууга болгон жөндөм, 

чечимдерди кабыл ала билүү, маалыматтарды ар 

кандай жолдор аркылуу кабыл алуу жана берүү, 

коммуникативдүү болуу, баарлаша билүү жана 

сынчыл ойлоно алуу. Өз алдынчалуулук – бул 

инсандын сырткы таасирсиз, сырткы жардамсыз 

максат кое билүүсү, ой-жүгүртө алуусу, ар 

кандай кырдаалдарда жол таба алуусу.  

П.И. Пидкасистый өз эмгегинде төмөндөгү-

дөй деп жазат: “Өз алдынча иш – бул атайын бө-

лүнгөн убакыт ичинде коюлган дидактикалык 

максатка жетүүгө багытталган, окутуучу тара-

бынан уюштурулган окуу ишмердүүлүгү, баш-

кача айтканда өз алдынча иш студенттерди өз 

алдынча таанып-билүү ишмердүүлүгүнө тартуу 

каражаты катарында каралат”.  

Өз алдынча ишти моделдештире билүү пе-

дагогдун кесиптик чеберчилигинин негизги көр-

сөткүчтөрүнүн бири болуп эсептелет. Модел-

дештирүүнүн негизинде изилденип жаткан 

объекттин табияты так ачылып берилет. Модель 

– башка объект тууралуу маалымат алууга мүм-

күндүк берген каражат” [1].  

Азыркы учурда инсанга багыттап окутуу 

мамилесинде жана студенттерди кесиптик иш-

мердүүлүккө даярдоодо студенттердин өз ал-

дынча ишмердүүлүгүн уюштурууга карата өзгө-

чө көңүл бөлүнүүдө. Өз алдынча ишти уюшту-

руунун башкы формасы катарында окутуунун 

бул формасына карата бөлүнгөн сааттын көлөмү 

эсептелет. Жаңы талаптарга ылайык окуу жүк-

төмүнүн 45-55%тин студент өз алдынча окуп 

үйрөнүүсү керек. 

Педагогикалык билим берүү багытындагы 

бакалаврдык профилдердин “жогорку матема-

тика” предмети боюнча практикалык жана ке-

сиптик керектөөлөрүн эске алуу менен аны оку-

туу мазмуну, окутуу технологиясы эки деңгээл-

ге ылайыкталган, алар:  

- биринчи деңгээл: табыгий билимдер, пе-

дагогика жана психология, технология профи-

линдеги болочок педагог – бакалаврлар үчүн;  

- экинчи деңгээл: филология, социалдык - 

гуманитардык профилиндеги болочок педагог – 

бакалаврлар үчүн.  

Биринчи деңгээлдеги программалык мате-

риалдар үчүн «Жогорку математика» курсуна 4 

кредит (60 ауд./60 өз алдынча иш), ал эми 

экинчи деңгээлдеги программалык материалдар 

үчүн «Жогорку математика» курсуна 2 кредит 

(30 ауд./30 өз алдынча иш) – саат бөлүнгөн. 

Программанын мурдагы программадан өзгөчө-

лүгү болуп: кредит - саат боюнча окутуу (лек-

ция бөлүнгөн аудиториялык кредиттин 55%, 

практикалык (семинардык) сабактар бөлүнгөн 

аудиториялык кредиттин 45% түзөт жана ар бир 

саатка 90 мүнөт убакыт бөлүнгөн; «Жогорку ма-

тематика» курстарын окутуу аны болочок про-

филдик кесипке багыттоо максатын көздөп, бү-

түрүүчүнүн кесиптик компетенттүүлүгүн ка-

лыптандырууга ылайыкталган окутуу техноло-

гиясынын киргизилиши эсептелинет. Гумани-

тардык-коомдук профилдерге математиканы 

окутуудагы приоритеттүү  болгон компетенттүү 

мамиледе төмөндөгү методикалык системалар  

колдонулат: 

- инсанга багыттоо, ишмердүүлүк, система-

луулук, технологиялык мамилелерди колдонуу 

менен математиканы кесипке багыттап окутуу;  

- окутуунун максатын, принцибин, дидак-

тикалык моделин өз ичине камтыган кесипке 

багыттап окутуунун илимий концепциясын тү-

зүү;  

- компетенттик мамиленин негизинде мате-

матиканы кесипке багыттап окутууну жөнгө 

салууда, дидактикалык шарттарды пайда кылуу;  

- студенттердин мотивациялык – баалуулук 

багытын, математикалык билимин, билгичти-

гин, ыгын, инсандык сапатын калыптандырууга 

багытталган бүтүрүүчүлөрдүн жалпы маданият-

туулук жана кесиптик компетенцияларынын 

негизин түзүүчү окутуунун каражаттарын, ме-

тоддорун, формаларын тандоону аныктоочу 

контекстик технологияларды жөнгө салуу; 

- кесипке багытталып окутулган математи-

каны, анын мазмундуу жана процессуалдуу 

компоненттерин эске алган компьютердик тех-

нологияларды колдонуу. 

Булардын бардыгы студенттердин матема-

тикалык компетенттүүлүгүнүн структурасынын 

мазмунун түзгөн мотивдерин, баалуулуктарын, 

математикалык билимин, билгичтигин, ыгын, 

ишмердүүлүк тажрыйбасын, ой жүгүртүүсүнүн 

сапатын калыптандыруу менен заманбап билим 

берүүнүн жыйынтыктарынын жогорку деңгээл-

де жетишкендигин жөнгө салат [2].  

Жогорку окуу жайларында билим берүүнү 

модернизациялоонун негизги талабы, бул бүтү-

рүүчүлөрдүн компетенттүү адис болушун ка-

лыптандыруу болуп саналат. Келечектеги адис-

тердин математикалык даярдыктарынын жый-

ынтыктары жалаң гана предметтик билим, бил-

гичтиктер жана көндүмдөр болбостон, алынган 

билимдердин кесиптик ишмердүүлүктөрдө кол-

донуу мүмкүнчүлүктөрү болот. Адистин компе-

тенттүүлүгү кесиптик дисциплиналар менен га-

на эмес, окуу планындагы бардык дисциплина-

ларды үйрөнүүдө, өзгөчө табигый-илимий пред-

меттерди окуп-үйрөнүүдө дагы калыптандыры-

лат. Ал эми математика предмети гуманитардык 

багытында окуган студенттер үчүн бүтүндөй 

табигый-илимий билимдин методологиялык 

негизин түзгөндүктөн, бул процессте ал негизги 

ролду аткара алат. Негизги компетенциялар – 

бул ишмердүүлүктүн бардык жаатындагы бил-

гичтиктер жана көндүмдөр. Бул коомдун заман-

бап жашоо шартындагы атуулдарды даярдоо-

догу талабы.  

Негизги компетенциялардын топтору:  

• бирдиктүү маӊыздык (маанилик);  

• жалпы маданий;  

• маалыматтык;  

• коммуникативдик;  

• окуу-таанып – билүүчүлүк;  

• социалдык-эмгектик;  

• инсандын өзүн-өзү калыптандыруучулук.  

Окуу таанып – билүүчүлүк компетенциялар 

– бул билим алуучунун өз алдынча таанып – би-

лүү ишмердүүлүгүнө даяр болуусу. Бүтүндөй 

окуу процесси бул компетенциянын көндүмдө-

рүнүн өнүгүүсүн шарттайт, билимдердин түр-

дүү маалымат булактарынан алынып өздөштү-

рүлүшүнө негизделет.  

Компетенттүүлүк – билим, көндүм жана 

адаттардын жыйындысын актуалдаштыруу, ке-

сиптик функцияларды аткаруу процессинде 

аларды колдоно билүү. Компетенттүүлүктү – 

студенттин өз алдынча иштөөсүнүн максаты ка-

тарында да кароого негиз бар [3].  

Кесиптик компетенциялар – белгилүү бир 

кесипке тиешелүү болгон билим, көндүм адат-

тардын жыйындысына ээ жана аларды ар кан-

дай кырдаалга ылайыктап, өз алдынча толуктап, 

өзгөртүп, жакшыртып колдоно билүү. Билим бе-

рүү системасында аудиториялык иштер менен 

өз алдынча иштердин көлөмү адатта 1:3, 1:5 ка-

тышты түзөт.  
Таблица 1 

Дисциплиналарды окуп-үйрөнүүнүн  

программасы 

Аудиториялык 

иштерге  

бөлүнгөн  

сааттар 

Окуу 

баскычтары 

Студенттин өз 

алдынча иштери 

үчүн бөлүнгөн 

сааттар 

≈ 74 

 

Адистик боюнча ≈ 26 % 

 

≈ 50 % 

 

Бакалавриат боюнча ≈ 50 % 

 

≈ 26 % 

 

Магистратура боюнча ≈ 74 % 

 

Өз алдынча иштердин формасы аудитория-

лык жана аудиториядан сырткары болуп бөлү-

нөт.  

1. Аудиториялык өз алдынча иштер оку-

туучунун көзөмөлү астында жүргүзүлөт жана 

тапшырмаларды аткарууда окутуучудан кеӊеш 

алууга болот.  

2. Аудиториядан сырткаркы өз алдынча 

иштер аудиториялык мезгилден башка убакыт-

та окутуучунун тапшырмасы жана методикалык 

жетекчилиги менен, бирок түздөн-түз катышуу-

су болбостон аткарылат.  

Таанып-билүү өз алдынчалыктын үч компо-

ненти бар. Алар:  

1. Мотивациялык. Мотив - бул максаттуу 

ишмердүүлүккө алып келүүчү аӊ-сезимдүү че-

чим.  

2. Мазмундук. Алдыӊкы билимдерди жана 

окуу ыкмаларын үйрөнүүнүн жолдорун кам-

тыйт.  

3. Эрктик. Эрктик процесстер ишмердүүлүк 

менен тыгыз байланышат. Адамды керектөөсү-

нө карай алгачкы аракетке ойготуу анын эрки-

нен көз каранды болот.  

Мында окутуунун мазмунун инсандын 

өнүгүү каражаты катары кароого болот, билим 

алуучу баарынан мурда жалпыланган билим-

дерге, билгичтиктерге, ой-жүгүртүү жөндөмдө-

рүнө, көндүмдөргө багытталат, анын оӊ моти-

вациясы колдонулат жана таанып-билүү ишмер-

дүүлүгүнүн ийгилигинин негизинде стимулдаш-

тырылат. Ар бир ишмердүүлүктүн ийгилиги, 

анын ичинде окутуу ишмердүүлүгү (мында өз 

алдынча таанып-билүү ишмердүүлүгү өнүгөт 

жана студенттердин өзүн-өзү өнүктүрүүсү ишке 

ашат), инсандын активдүүлүгүнүн негизинде 

анын оптималдуу психологиялык абалы камсыз 

болот. Студенттердин өз алдынча таанып-билүү 

ишмердүүлүгүн өнүктүрүү жана калыптанды-

руу алардын активдүү, эффективдүү, ийгилик-

түү ишмердүүлүгү аркылуу ишке ашат.  

Предмет боюнча өз алдынча аудиториядан 

сырткаркы ишти уюштурууда окутуучу бир ка-

тар маселелерди чечүүчүсү керек:  

- ишмердүүлүктүн аталган түрүнө билим 

алуучулардын мотивациясын ойготуу, окуу пла-

нында каралган компетенциялардын зарыл бол-

гон деңгээлине жетишүү ийгилигин камсыздоо;  

- системалуу түрдө учурдук текшерүүнү 

жүргүзүп туруу жана студенттерге өз учурунда 

жардам берүү, ошондой эле аларда өзүн-өзү 

уюштуруу жана өз алдынча окуу көндүмдөрүн 

калыптандыруу.  

Көрсөтүлгөн маселелерди чыгаруу тиеше-

лүү дидактикалык коштоону талап кылат, ал өз 

алдынча иштин тапшырмаларынан сырткары ар 

бир тема боюнча негизги адабияттардын булак-

тарын көрсөтүү менен өз алдынча иштин көлө-

мүн жана мазмунун, өзүн-өзү текшерүү үчүн су-

роолорду, тапшырмаларды аткаруунун мөөнөт-

төрүн, формаларын, текшерүү графигин кам-

тыйт. 

Өз алдынча иштин контролдук-диагности-

калык комплекси текшерүү үчүн тапшырма-

лардын системасын, баллдык-рейтингдик систе-

манын маркерлерин жана критерийлерин, би-

лим алуучулардын жетишкендиктеринин баала-

рын, электрондук билим – берүүчүлүк портфо-

лиону камтыйт. Тапшырмалардын түрлөрү оку-

туучу тарабынан дисциплинаны изилдөөнүн 

актуалдык (мисалы, төмөнкү курстардын сту-

денттеринин өз алдынча окуу ишмердүүлүгүнүн 

көндүмдөрүн калыптандыруу зарылдыгы менен 

же жогорку курстардын атайын-предметтик 

компетенцияларын тереңдетүү жана өркүндөтүү 

менен байланышкан) жана глобалдык (мисалы, 

кесиптик-прикладдык багытын ишке ашырууга 

багытталган) маселелерин байланышкан эске 

алуу менен тандалып алынат. Компетенттүүлүк-

кө багытталган тапшырмалар окуу процессинде 

билим берүүдө компетенттүүлүк моделди ишке 

ашыруунун, айрым окуу предметтеринин маз-

мунун да, технологиясынын да, мониторингдин 

да, б.а. окутуунун жана окуу процессинде сту-

денттердин даярдыгынын сапатын баалоонун 

каражаты катары колдонулушу мүмкүн [6]. 

Окумуштуу Е.Я. Коган компетенттүү мами-

ле окутууга карата жаңы мамиле болуп эсепте-

лет жана бул мамиле аң сезимди өзгөртүүдөн 

методикалык базаны өзгөртүүгө чейинки гло-

балдык өзгөрүүлөргө алып келиши керек деп 

эсептейт. Компетенттүү мамилени ишке ашы-

руунун маанилүү белигиси болуп жекелик өнү-

гүүгө жана өз ара аракеттенишүүгө багытталган 

билим берүү ишмердүүлүгүнүн мүнөзүн өзгөр-

түү, ошондой эле билим алуучулар тарабынан 

ишмердүүлүктүн ар кандай тармактарында 

тажрыйбаларга ээ болуусу эсептелет [4]. 

Мына ошентип, компетенттүү мамиленин 

негизинин маңызы теориялык билимдерди прак-

тикалык билимдерге алмаштыруу эмес, теория-

лык билимдер кубулуштарды түшүндүрүүнүн 

жана практикалык маселелерди жана кырдаал-

дарды чыгаруунун практикалык каражаты ката-

рында кызмат кылуусунда турат.  Компетенттүү 

мамиле андан ары билимин улантууга жана өз 

алдынча билим алууга, окуу ишмердүүлүгүн өз 

алдынча жүргүзүү процессинде жалпы жана 

кесиптик компетенцияларын өстүрүүгө жөндөм-

дүү компетенттүү инсанды калыптандыруу тех-

нологиясын аныктайт.  Мына ошентип, азыркы 

заманбап кесиптик билим берүү системасында 

жүрүп жаткан өзгөрүүлөр, өз алдынча ишти 

уюштурууга болгон мамилени кайрадан карап 

чыгууга, студенттерде жалпы жана кесиптик 

компетенцияларды калыптандыруу мүмкүнчү-

лүктөрүн аныктоого, инсандын маанилүү кесип-

тик сапаттарын өстүрүүгө, ошондой эле инсан-

дын өз алдынча билим алуу жана өз алдынча 

өнүгүү аркылуу билимдерди өз алдынча таба 

билүүсүнө өбөлгө түзөт.  

